
ANNOTATION  
This article analyzes the scientific literature on the study of the nervous system of the liver of 

mammals with different types of food and describes the unexplored aspects of this problem. 10 rabbit 
livers representing herbivore mammals and 10 dog livers representing carnivore mammals were taken 
for study. 

The results of the research revealed that the nervous system of the liver of mammals has 
specific morphofunctional properties depending on the type of food. 
Purpose: to study the specific morphofunctional properties of the nervous system of the liver of 
mammals fed different types of food. 
Task: 1. To determine the specific aspects of the nervous structures of the liver of wild mammals 
(rabbits). 

2. Determination of specific aspects of the nervous system of carnivorous mammals (dogs). 
 Study object and methods: In order to fulfill the goals and tasks of our research, livers of 10 adult 
rabbits and 10 dogs were taken. Livers of animals were frozen (fixed) in 12% formalin. Sections with 
a thickness of 7 μm were taken from the paraffin blocks prepared from the obtained materials using 
a microtome. In order to study the nervous system, the obtained sections were stained by Bilshovsky-
Gross and Karnovsky-Ruts methods and viewed under a microscope. To study the adrenergic nervous 
system V. N. Shvalev and N. I. It was determined by the method of Juchkova (1970) by processing 
unhardened sections in a 2% solution of glyoxylic acid. The received morphometric data were 
statistically processed, analyzed and compared. Based on the obtained data, a table was drawn up and 
conclusions were made.  
Summary. In conclusion, it can be said that the nervous system of the liver of mammals has been 
found to have specific morphofunctional characteristics depending on the type of food in the course 
of evolution. 
Key words: type of feed, liver of mammals, nervous system of liver.   

СРАВНИТЕЛЬНАЯ МОРФОЛОГИЯ НЕРВНЫХ СТРУКТУР ПЕЧЕНИ У 

МЛЕКОПИТАЮЩИХ ЖИВОТНЫХ С РАЗЛИЧНЫМ ХАРАКТЕРОМ ПИТАНИЯ 
 

АННОТАЦИЯ 
В данной статье проанализированы литературные данные, которые изучают 

морфофункционалные особенности нервных структур печени у млекопитающих с различным 
характером питания и описаны неизучанные моменты этой проблемы. Для изучения взята 
печень травоядных (10 крoликов) и плотоядных (10 собак) млекопитающих. Результаты 
исследования позазали, что нервные структуры печени у млекопитающих имеют свои 
морфофункционалъные особенности в зависимости от характера питания.  
Цель: изучить особенности морфофункциональных свойств нервной системы печени 
млекопитающих животных с различным характером питания. 
Задачи: 1. Определить особенности нервных структур печени травоядных млекопитающих 
(кроликов). 
2. Определение особенностей нервной системы плотоядных млекопитающих (собак). 
Объект и методы исследования: Для выполнения целей и задач наших исследований была 
взята печень 10 взрослых кроликов и 10 собак. Печень животных фиксировали в 12% 
формалине. Из парафиновых блоков, приготовленных из полученных материалов с помощью 
микротома, были сняты срезы толщиной 7 мкм. Для изучения нервной системы полученные 
срезы окрашивали по Бильшовскому-Гроссу и Карновскому-Рутсу и просматривали под 
микроскопом. Для изучения адренергической нервной системы срезы взятые на криостате 
были обработаны в 2% растворе глиоксиловой кислоты по методу В.Н. Швалева и Н.Я. 
Жучковой (1970). Полученные морфометрические данные были статистически обработаны, 
проанализированы и сопоставлены. На основании полученных данных была составлена 
таблица и сделаны выводы. 
Выводы. В заключение можно сказать, что в ходе эволюции были обнаружены 
специфические морфофункциональные особенности нервной системы печени 
млекопитающих в зависимости от характера питания. 
Ключевые слова: характер питания, печень млекопитающих, нервные структуры печени. 

ОЗУҚА ТУРИ ҲАР ХИЛ БӮЛГАН СУТ ЭМИЗУВЧИ ҲАЙВОНЛАР ЖИГАРИНИНГ 

НЕРВ ТИЗИМИНИ СОЛИШТИРМА МОРФОЛОГИЯСИ 
 

        АННОТАЦИЯ 
Мазкур мақолада озуқа тури ҳар хил бӯлган сут эмизувчи ҳайвонлар жигар нерв тизими 

ӯрганилган илмий адабиётлар тахлил қилинган ва бу муаммонинг ӯрганилмаган жиҳатлари 
баён қилинган. Ўрганиш учун ӯтхӯр сут эмизувчилар вакили 10 та қуён ва гӯштхӯр сут 
эмизувчилар вакили 10 та ит жигари олинди. Тадқиқот натижалари сут эмизувчи ҳайвонлар 
жигари нерв тизими озуқа турига боғлиқ равишда ӯзига хос морфофункционал хусусиятларга 
эга эканлигини кўрсатди.  
Мақсади: Озуқа тури ҳар хил бӯлган сут эмизувчи ҳайвонлар жигари нерв тизимининг ӯзига 
хос морфофункционал хусусиятларини ӯрганиш.        

Вазифалар: 1. Ўтхӯр сут эмизувчи ҳайвонлар (қуёнлар) жигари нерв тузилмаларининг ӯзига 
хос томонларини аниқлаш.            
2. Гӯштхӯр сут эмизувчи ҳайвонлар (итлар) нерв тизимининг ӯзига хос жиҳатларини аниқлаш. 
Ўрганиш объекти ва усуллари: Тадқиқотимизнинг мақсади ва вазифаларини амалга 
ошириш учун балоғат ёшидаги 10 та қуён ва 10 та ит жигари олиб ӯрганилди. Ҳайвонлар 
жигари олингандан сӯнг 12% ли формалинда қотирилди (фиксация қилинди). Олинган 
материаллардан тайёрланган парафин блокларидан микротом ёрдамида 7 мкм қалинликда 
кесмалар олинди. Олинган кесмаларда нерв тизимини ӯрганиш учун Бильшовский - Гросс ва 
Карновский - Рутс усулларида бӯялиб, микроскоп остида кӯрилди. Адренергик нерв тизимини 
ӯрганиш учун эса В. Н. Швалев ва Н. И. Жучкова ( 1970) усулида глиоксил кислотасининг 2% 
ли эритмасида қотирилмаган кесмаларга ишлов бериш ёрдамида аниқланди. Олинган 
морфометрик маълумотлар статистик ишлов берилиб таҳлил қилинди ва қиёслаб ӯрганилди. 
Олинган маълумотлар асосида жадвал тузилиб хулосалар қилинди.  
Хулоса. Хулоса ӯрнида шуни айтиш мумкинки, сут эмизувчи ҳайвонлар жигари нерв тизими 
эволюция жараёнида озуқа турига боғлиқ равишда ӯзига хос морфофункционал хусусиятларга 
эга эканлиги аниқланди. 
Калит сӯзлар: озуқа тури, сут эмизувчи ҳайвонлар жигари, жигарнинг нерв тизими. 

 
КИРИШ. Жигар овқат ҳазм қилиш аъзолари ичида энг муҳим аъзолардан бири 

ҳисобланади. Чунки унда кӯплаб жуда мураккаб биохимик жараёнлар (туғри ва тескари 
биохимик реакциялар) боради ва бир - бирига ҳалақит қилмайди [1,3,5,8]. 

Бундай мураккаб биохимик жараёнларнинг бир вақтнинг ӯзида боришида бошқарув 
тизимининг аҳамияти катта. Бошқарув тизими эса, организмда узоқ эволюция жараёнида 
яшаш муҳити ва озуқа тури билан боғлиқ равишда шаклланиб, ихтисослашиб борган 
[1,2,4,9,10]. Организмнинг бундай бошқарув тизимини ӯрганган илмий адабиётлар жуда кӯп 
[2,6,7,11]. Аммо бу тизимнинг озуқа тури билан боғлиқ равишда ӯзига хос шаклланиши ва 
тузилмавий жиҳатларини ӯрганган илмий адабиётлар етарли эмас. Бу эса тиббиётнинг кам 
ӯрганилган долзарб муаммоларидан бири ҳисобланади. Шу сабабли муаммонинг ана шу 
жиҳатларини ӯрганишни олдимизга мақсад қилиб олдик. 

МАҚСАД: Озуқа тури ҳар хил бӯлган сут эмизувчи ҳайвонлар жигари нерв 
тизимининг ӯзига хос морфофункционал хусусиятларини ӯрганиш. 

МАТЕРИАЛЛАР ВА ТАДҚИҚОТ УСУЛЛАРИ: Тадқиқотимизнинг мақсади ва 
вазифаларини амалга ошириш учун балоғат ёшидаги 10 та қуён ва 10 та ит жигарини олиб 
ӯрганилди. Ҳайвонлар жигари олингандан сӯнг 12% ли формалинда қотирилди (фиксация 
қилинди). Олинган материаллардан тайёрланган парафин блокларидан микротом ёрдамида 7 
мкм қалинликда кесмалар олинди. Олинган кесмаларда нерв тизимини ӯрганиш учун 
Бильшовский - Гросс ва Карновский - Рутс усулларида бӯялиб, микроскоп остида кӯрилди. 
Адренергик нерв тизимини ӯрганиш учун эса В.Н. Швалев ва Н.И. Жучкова (1979) усулида 
глиоксил кислотасининг 2% ли эритмасида қотирилмаган кесмаларга ишлов бериш ёрдамида 
аниқланди. Олинган морфометрик маълумотлар статистик ишлов берилиб таҳлил қилинди ва 
қиёслаб ӯрганилди. Олинган маълумотлар асосида жадвал тузилиб хулосалар қилинди.  
ТАДҚИҚОТ НАТИЖАЛАРИ: 
1. Ўтхӯр сут эмизувчи ( қуёнлар) ҳайвонлар жигари нерв тизимининг морфологияси. 

Қуёнлар жигаридан тайёрланган криостат кесмалар глиоксил кислотасининг 2%ли 
эритмаси билан ишлов берилиб, люменисцент микроскопида кўрилганда адренергик нерв 
тузилишининг барча элементларини кўриш мумкин. Қуёнлар жигарининг барча қисмларида 
адренергик нерв толаларини учратамиз. Аммо, жигарнинг Глиссон капсуласида, унинг қон 
томирлари, ўт йўллари ва паренхимасига нисбатан адренергик нерв толалари жуда зич 
жойлашган. Қуёнлар жигарининг капсуласида адренергик нерв толалари йирик, ўртача, кичик 
тутамлар ҳосил қилиб ёки алоҳида толалар шаклида жойлашган. Бу тутамлар қон томирлари 
девори бўйлаб жойлашади ва ҳар хил ҳажмдаги турли чигаллар ҳосил қилади. Глиссон 
капсуласи ва ундан ичкарига кирувчи қон томирлари, кичикроқ қон томирларга бўлиниш 

жараёнида адренергик нерв толалари ҳам бўлинган қон томирлар йўналиши бўйлаб кичикроқ 
тутамларга ажралади ва шу қон томирлар девори бўйлаб қалин тўр ҳосил қилади. Адренергик 
нерв толаларининг таркибида флюроген аминлар (катехоламинлар) борлиги сабабли улар 
ёрқин зангори-яшил нур таратади. Баъзан бу ранглар шимол ёғдусини эслатади. Йирик 
тутамлардаги толалар бир-бирига жуда яқин ёки устма-уст жойлашган ҳолларда, бу нурлар 
жилоси ўзаро қўшилишиб, узун нур таратувчи йўлакчалар шаклида кўринади. Йирик 
тутамлардан чиқувчи адренергик нерв тизимининг алоҳида толалари теварак - атроф тўқимага 
ёки қон томирлар деворининг ичкарисига кириб унинг ўрта, яъни мускул қаватида кичикроқ 
тўр хосил қилиб жойлашди. Адренергик нерв толаларининг йирик тутамларидан ажралиб 
чиқувчи кичикроқ тутамлари бўлакчлараро бириктирувчи тўқима таркибидаги бўлакчалар 
атрофи, бўлакчалараро артерия ва веналар, ҳамда ўт йўллари девори бўйлаб қалин тўр ҳосил 
қилади. Бу тўрдан чиқувчи алоҳида толалар эса бўлакчалар ичкарисига кириб жигар 
пластинкалари ва синусоид капилярлар орасида марказий вена томонга йўналади. Баъзи 
холларда бу толалар жигар пластинкаси ҳужайралари ёки синусоид капилярлар девори ёнида 
турли шаклдаги кенгаймалар ҳосил қилиб тугалланади. Бу албатта адренергик нерв 
толаларининг терминаллар, яъни капилярлар ёки жигар ҳужайралари билан ҳосил қилган 
боғламлари (синапслари)дир.  

Қуёнлар жигари капсуласидаги адренергик нерв толаларининг жойлашиш зичлиги 
15,6±2,40 га тенг (микроскопнинг бита кӯриш майдонига нисбатан). Жигар бўлакчалари 
ичида, яъни паренхимасида эса адренергик нерв толаларининг жойлашиш зичлиги 3,15±0,41 
га тенг. Адренергик нерв толалари каби холинергик нерв толалари ҳам қуёнлар жигарининг 
барча қисмларида учрайди. Уларнинг асосий қисми жигар капсуласида ва қон томирлар 
деворида жойлашган. Ўт йӯлларининг девори ва жигарнинг паренхимасида холинергик нерв 
толалари нисбатан камроқ. Жигарнинг капсуласида ва йирик қон томирлар деворида 
холинергик нерв толалари йирик тутамлар ва бу тутамлар ҳосил қилган қалин тўр чигаллари 
кўринишида жойлашган. Бундай йирик тутамлар ва чигаллар жигар капсуласидан ичкарига 
кириб қон томирлар девори бўйлаб кичикроқ тутам ва бу томирлар атрофида эса тўрлар 
чигалини ҳосил қилади. Бўлакчлараро бириктирувчи тўқима таркибида, бўлакчалараро ва 
бўлакчлар атрофи қон томирлари ҳамда ўт йўллари девори атрофида унча катта бўлмаган тўр 
чигаллар ҳосил қилади. Бу чигаллардан чиқувчи алохида толалар эса бўлакчалар ичкарисига 
кириб, жигар пластинкачалари ва синусоид капиллярлар атрофи бўйлаб марказий вена 
томонга йўналади. Баъзи ҳолларда жигар паренхимасига кириб борувчи алоҳида толалар 
капилляр девори ёнида ёки жигар ҳужайралари атрофида иккига ажралиб турли кенгаймалар 
ҳосил қилиб тугалланади. Бундай кенгаймаларни йирик тутамлардан чиқувчи алоҳида 
толалар, жигар капсуласи девори ёнида ёки қон томирлари девори атрофида ҳам учратиш 
мумкин. Бу кенгаймалар холинергик нерв толаларининг терминаллари, яъни нерв охирлари 
ёки ишчи аъзолар билан ҳосил қилган синапслардир. 

Қуёнлар жигари капсуласида холинергик нерв толаларининг жойлашиш зичлиги 
ўртача 19,64±2,12га тенг. Бу кўрсаткич қуёнлар жигари паренхимасида эса (ичкарисида) 
6,45±0,71га тенг.  

Шундай қилиб, тадқиқот натижасида олинган ушбу маълумотлар барчаси, қуёнлар 
жигари нерв тизимининг ўзига хос бўлган морфологик ва морфометрик хусусиятларини 
ташкил қилади. 
2. Гӯштхӯр сут эмизувчи ( итлар) ҳайвонлар жигари нерв тизимининг морфологияси. 

Бошқа сут эмизувчи ҳайвонлар сингари итлар жигарида ҳам адренергик нерв толали 
ўзига хос тарзда жойлашган. Итлар жигарининг капсуласи бошқа қисмларга нисбатан 
адренергик нерв толаларига анча бой. Улар асосан жигар капсуласидаги қон томирлари девори 
бўйлаб жойлашган. Йирик қон томирлари деворида адренергик нерв толаларининг йирик 
тутамлари қон томир атрофида қалин тўр ва чигаллар ҳосил қилади. Йирик қон томирлари 
кичикроқ қон томирларга бӯлинганда, адренергик нерв толаларининг йирик тутамлари ҳам 
кичикроқ тутамларга ажралиб кичик қон томирлари атрофида қалин тўрли чигал ҳосил 
қилади. Йирик ва ўрта тутамлардан чиқувчи алоҳида толалар қон томирлар деворига кириб 

боради ва унинг мускул қаватида интраваскуляр чигалларни ҳосил қилади. Баъзи ҳолларда 
бундай алоҳида толалар мускул толалари ёнида кенгаймалар ҳосил қилиб тугайди. Бундай 
адренергик нерв толалари ёрқин зангори-яшил нур таратади. Чунки уларнинг таркибида 
катехоламинлар, яъни флюороген аминлар бор. Нур таратиш даражаси толаларда ёки алохида 
қисмларда бир хил бўлмаслиги мумкин. Бу эса адренергик нерв толаларида медиаторлар бир 
хил тарқалмаганлигини ёки бошқача қилиб айтганда нейронларнинг функционал ҳолати билан 
боғлиқ. Йирик толаларда баъзан ёнма-ён ёки устма-уст жойлашган толалардан таралаётган 
нурлар ўзаро қўшилишиб, ёрқин нур таратувчи йўлакчларни ҳосил қилади. Йирик қон 
томирлари деворида жойлашган йирик тутамлардан ажралиб чиқувчи кичикроқ тутамлар 
бўлакчалараро бириктирувчи тўқима таркибида, бўлакчалараро, бўлакчалар атрофи қон 
томирлари ва ўт йўллари деворида унча катта бўлмаган тўр ҳосил қилади. Ана шу кичик 
тутамлар тўридан чиқувчи алоҳида толалар жигар бўлакчаси ичига кириб, жигар 
паластинкачаси ва синусоид капилярлар орасида жуда сийрак толалар ҳосил қилиб, марказий 
вена томонга йўналади. Баъзи бир алоҳида толалар эса капилярлар девори ёнида ёки жигар 
ҳужайралари яқинида кенгаймалар ҳосил қилиб тугалланади. Бу кенгаймаларда нур таратиш 
даражаси юқорироқ бўлади. Чунки бу кенгаймалар нерв охирлари ва бундай нерв охирларида 
эса медиаторлар тўпланади. Айниқса бу терминаллар ишчи аъзолар билан ҳосил қилган 
синапслар бўлса, яъни эфферент нерв толаларининг терминаллари бўлса, ёрқинроқ нур 
таратади. 

Итлар жигари капсуласида адренергик нерв толаларининг жойлашиш зичлиги ўртача 
13,38±1,12 га тенг бўлиб, бу кўрсаткич жигарнинг паренхимасида эса1,56±0,18ни ташкил 
қилади. Итлар жигарида адренергик нерв толалари билан бир қаторда холинергик нерв 
толаларини ҳам кўриш мумкин. Бунинг учун итлар жигаридан тайёрланган препаратлар 
Карновский-Рутс усулида бўялганда холинергик нерв толалари яхши аниқланади. Бундай 
препаратларни кўриб, шуни таъкидлаш мумкинки, итлар жигарининг капсуласида холинергик 
нерв толалари ва нерв охирларининг асосий қисми жойлашган. Бу толалар жигар 
капсуласининг йирик қон томирлари девори бўйлаб ва баъзан қон томирлардан узоқда алоҳида 
йирик тутамлар ҳосил қилиб жойлашади. Йирик қон томирлари деворида холинергик нерв 
толалари йирик тутамлар ва томирлар атрофида қалин тўрсимон чигаллар ҳосил қилади. Ушбу 
чигаллардан чиқувчи алохида толалар теварак-атроф тўқималарига ёки қон томирлар деворига 
чиқиб бориб, ўрта мускул қаватида кичик тўрлар ҳосил қилади. Йирик тутамлар ва 
чигаллардан ажралиб чиқувчи кичик тутамлар бўлакчалараро бириктирувчи тўқима 
таркибида бўлакчалараро, бўлакчалар атрофи вена ва артерия деворларида, ҳамда ўт йўллари 
деворида унча зич бўлмаган тўр ҳосил қилади. Бу тўрдан ажралиб чиқувчи алоҳида толалар 
бўлакча ичкарисига кириб, синусоид капилярлар девори бўйлаб марказий вена томонга 
йўналади. 

Итлар жигари капсуласида холинергик нерв толаларнинг жойлашиш зичлиги ўртача 
15,10±0,34га тенг ва бу кўрсаткич жигарнинг паренхимасида эса 2,85±0,14 га тенг. 

Юқорида баён қилинган адренергик ва холинергик нерв толалари ҳақидаги 
маълумотлар итлар жигари нерв тизимига тегишли морфологик ва морфометрик хусусиятлар 
йиғиндисидир. 

 
Озуқа тури ҳар хил бӯлган сут эмизувчи ҳайвонлар жигари нерв тизимининг 

морфометрик кўрсаткичлар 
Тажриба 

ҳайвонлари 
 

Адренергик нерв толалари 
 

Холинергик нерв толалари 
 

капсуласи 
 

паренхимаси 
 

капсуласи 
 

паренхимаси 
Қуёнлар  

15,6±2,40 
 

3,15±0,41 
 

19,64±2,12 
 

6,45±0,71 
Итлар  

13,38±1,12 
 

1,56±0,18 
 

15,10±0,34 
 

2,85±0,14 

Озуқа тури ҳар хил бўлган сут эмизувчи ҳайвонлар жигари нерв тизимининг 
морфометрик кўрсатгичлари  

 
Изоҳ. Қуёнлар - яшил ранг, Итлар - кўк ранг. 

ХУЛОСАЛАР: Ўтказган тадқиқотларимиз натижаси шуни кўрсатадики, қуёнлар ва итлар 
жигари нерв тузилмаларининг асосий қисми (нерв толалари ва нерв охирлари) унинг 
капсуласида жойлашган,. Жигар паренхимасида эса нерв тузилмалари анча кам жойлашган. 
Шу сабабли кўпгина жигар касалликларида жигарда оғриқ пайдо бўлиши, у катталашган 
ҳолатда, яъни капсуласига тиқилиб қолганда пайдо бўлади. Жигар кичрайиб, бурушиб қолган 
ҳолларда эса (цирроз касаллигида) жигарда оғриқ сезилмайди. Оғриқ синдромининг пайдо 
бўлиш механизми жигар капсуласидаги сезувчи нерв охирларининг қўзғалиши билан 
изоҳланади. Бу албатта шифокорлар учун муҳим маълумотдир. 

